
TALABALARINI “AXBOROT TEXNOLOGIYALARI» FANINI O‘QITISH BILAN 

BIRGALIKDA KASBGA YO‘NALTIRISH MASALALARI 

 

S.M. Turdaliyev 

QDPI o‘qituvchisi 

 

Annotatsiya: Ushbu  maqolada “Axborot texnologiyalari» fanini o‘qitishda talabalarni kasbga 

yo‘naltirish yo‘llari va vositalari yoritilgan. 

Kalit so‘zlar: “Axborot texnologiyalari» fani, kasbga yo‘naltirish, ta’lim texnologiyasi, 

samaradorlik, kasbiy faoliyat. 

 

“Kadrlar tayyorlash milliy dastiri”da jamiyat, davlat va oila o‘z javobgarligini his 

etadigan har tomonlama rivojlangan shaxsni tarbiyalashni asosiy maqsad qilib qo‘ydi. Bu 

maqsadga yetishishimizda biz ta’limning qulay va tezkor sharoitini yaratish uchun 

pedagogik innovatsiyaning asosiy kategoriyalari “yangi”, “yangilikni tadbiq etish”, 

innovatsiya tushunchalari mohiyatining tarkibini va harakteristikasini ochib beruvchi, 

yetarli material to‘plangan bo‘lishiga qaramay hozirga vaqtda ularni aniqlashga yondashish 

yetarli darajada mavjud emas. 

O‘qituvchi shaxsidagi yangilikning samarasini ta’minlovchi muhim faktor-bu 

innavatsion faoliyatni amalga oshirishdir. Shaxsiy hususiyatlarga e’tibor berish ta’lim 

texnologiyasining eng muhim talabi hisoblanadi. Bunday talablarga o‘qituvchi-pedagog 

o‘quvchilarni rivojlantirishdagi istiqbol va tajribani belgilay olishi kerak. Innovatsion 

faoliyatni tanlovchi tadqiqot harakteri pedagogning dasturlarni, darsliklarni erkin tanlash 

imkoniyatini berishi, ruhiy talablarni amalga oshishi hamda o‘z-o‘zini namoyon qila olish 

qobiliyati bilan belgilanadi. 

Demak, ta’lim texnologiyasi bu o‘qituvchining shaxsiy hususiyatlarini aks ettiruvchi va 

professional faoliyatda o‘zini namoyon etish harakteridir. 

Pedagogik texnologiyaning tub mohiyati o‘qitishning an’anaviy og’zaki bayon qilish 

usullaridan voz kechib, test asosida mashina yordamida o‘qitish o‘quv-chilarni ko‘proq 

mustaqil bilim olishga undashdan iborat. O‘qituvchi bunga o‘quvchilarni bilish faoliyatining 

maslahatchisi, boshqaruvchisi, yakuniy natijaga yo‘llovchi vazifani bajaradi. 

Ta’lim texnologiyasining samaradorligi shundan iboratki, unga turli o‘quvchilar deyarli 

bir xil yakunga erishish imkoniyatiga ega bo‘ladilar. Bu esa barcha o‘quv yurtlariga yagona 

ta’lim standarti talablariga javob beradigan mu-tahassislar tayyorlash vazifasi yuklatilgan 

hozirgi davrda biz O‘zbekiston pedagoglari uchun nihoyatda muhimdir. 

Ta’lim-tarbiyaning muvaffaqiyati birinchi navbatda pedagog shaxsi va uning 

mahoratiga bog`liqdir. Chunki, bugungi o‘qituvchi Vatanimiz kelajagi uchun yangicha 

fikrlaydigan, hozirgi rivojlanishga yangi nigoh tashlaydigan komil insonni tarbiyalay 

oladigan bilim, mahoratga ega bo‘lishi kerak. Bugungi kunda pedagogik amaliyotda “Yangi 

pedagogik texnologiyalar”dan, “ta’limning no‘ananaviy shakllari”dan samarali 

foydalanilmoqda. Noan’anaviy dars bu qolipga solinmagan dars shakli bo‘lib, o‘qituvchining 

ijodkorligi, tashabbuskorligi va o‘quvchilarning faolligi amalga oshirilgan mashg’ulotdir. 

Noan’anaviy dars o‘tish ta’lim jarayonida o‘qituvchini ijodkorlik va izlanishga, o‘rtacha 

o‘quvchilarni o‘z ustida ishlash, mustaqil fikrlash hamda intilishga undaydi. 

Noan`naviy shakllarni amaliyot jarayonida qo‘llash natijasida xilma-xil qarashlar 

yo‘zaga keldi. Aksariyat pedagoglar bu shaklni ijobiy baholab darsga qiziqishni oshiradi, 

mavzularni o‘zlashtirishga zamin yaratadi, deb hisoblaydilar. 

Natijada o‘quvchilarni ilmiy dunyoqarashini shakllantirish, ta’limning ilmiy saviyasini 

oshirishga erishiladi. 

Axborot texnologiyalari keng ma’noda insoniyat faoliyatining kasb yo‘nalishlarining 

barcha sohalarida asosan kompyuterlar va telekommunikatsiya aloqa vositalari yordamida 

axborotni qayta ishlashi bilan bog`liq fan, texnika va ishlab chiqarishning xilma-xil 

tarmoqlari birligini o‘zida namoyon etadi. 

Axborot texnologiyalari xalq xo‘jaligi tarmog’i sifatida kompyuter texnikasi, dasturiy 

mahsulotlarni ishlab chiqarish va axborotni qayta ishlash zamonaviy  texno-logiyasini ishlab 

chiqish shakllaridagi korxonalarni bir turda jamlanishidan iborat bo‘ladi. Bu esa talabalarini 

kasbga yo‘naltirishda kompyuterning o‘rni yuqori ekanligini anglatadi. Shunday ekan bu 

vazifani informatika fani o‘qituvchilari bevosita amalga oshirishlari lozim bo‘ladi. 

Informatikaning ishlab chiqarish tarmog’i sifatidagi o‘ziga xosligi va ahamiyati 

shundaki, xalq xo‘jaligining boshqa tarmoqlari mehnat unumdorligi ko‘p jihatdan unga 

bog`liqdir. Fanni o‘rganish natijasida talabalar quyidagi bilimlarni o‘zlashtirishlari  nazarda 

tutiladi. 

1.  Axborotni tasvirlash, saqlash, ishlov berish va uzatish yo‘llarini, axborotning sifat 

ko‘rsatkichlari, axborotli ob`yektlar, jamiyatda axborot jarayonlar, axborotlashgan jamiyat, 

axborot  madaniyat, jamiyatni axborotlashtirishning huquqiy asoslari, axborotlashgan 

jamiyatning moddiy va texnologik negizlari, jamiyatning axborot resurslari, ta’limiy axborot 

resurslari, axborot xavfsizligi, axboratlashgan huquq va etika, kasbiy faoliyatda axborotning 

roli va ahamiyati, informatikaning axborotlashgan jamiyatdagi o‘rni, roli va vazifalari haqida 

tushunchalarga ega bo‘lishi; 

2.  Kompyuterni axborotga ishlov beruvchi vosita sifatidagi rolini, kompyuter dasturlari 

va ularning axborotlarga ishlov berish jarayonidagi o‘rnini, shaxsiy kompyuterlar tasnifi va 

tarkibini, tizimli blok va uning tuzilmasini, kompyuterda ma’lumotlarni tashkil etish va 

saqlash haqida  bilimlarga ega bo‘lishi va ulardan kasbiy faoliyatlarida foydalana olishi; 

3.  Kompyuterning dasturiy ta’minoti va uning turlarini, drayverlar, fayllar va  kataloglar 

bilan ishlashni, amaliy dasturiy ta’minot turlarini, dasturlash texnologiyasining uskunaviy 

vositalarini bilishi va ular bilan  ishlay olishi; 

4.  Tizimli dasturiy ta’minot va uning turlarini, operatsion tizim va uning qobig`i ostida 

ishlovchi dasturlarni bilishi va ular bilan ishlay olishi, zamonaviy operatsion tizimlar haqida 

ma’lumotlarga ega bo‘lishi, WINDOWS operatsion tizimi va unda ishlay olishi, LINUX-

operatsion tizimi, uning imkoniyatlari, kasbiy faoliyatda qo‘llanilish doirasi, xususiyatlari va 

afzalliklari haqidagi bilimlarga ega bo‘lishi; 

5.  Ofis dasturlari paketi va uning tarkibini, matn protsessorlari va unda ishlash 

malakalariga ega bo‘lishi, giperssilkalar, rasmlar va murakkab jadvallar bilan ish-lay olishi, 

matnlar bilan ishlovchi boshqa dasturiy vositalar haqida bilimlarga ega bo‘lishi, Tex, LaTex 

dasturlari bilan ishlay olishi, jadval protsessori haqida bilimlarga ega bo‘lishi va unda ishlay 

olishi, taqdimot yaratishning dasturiy ta’minoti haqidagi bilimlarga ega bo‘lishi, kasbiy 

faoliyatda ofis dasturlaridan foydalanish imkoniyatlari haqidagi bilimlarga ega bo‘lishi va 

foydalana olishi ; 

6.  Grafik ob`yektlar va ularni kompyuterda tasvirlash usullarini, kompyuter grafikasi 

va uning turlarini, tasvirlarni grafik muxarrir uskunalari, skaner, grafik planshet yordamida 

kiritish va qayta ishlash yo‘llarini, rastrli va  vektorli grafikaning dasturiy ta’minoti, 

PhotoShop (yoki CorelDraw, AvtoCad, MathCAD) dasturlarini bilishi va kasbiy faoliyatda 

grafik dasturlaridan foydalanish mala-kalariga ega bo‘lishi; 

7. Kasbiy faoliyatda amaliy dasturlar va ularning kasbiy sohalarda qo‘llalanilishi, 

nashriyot tizimlari, PageMaker dasturi va unda ishlash imkoniyatlarini bilishi, turli 

sohalarda qo‘llaniladigan dasturlar, 1S buxgalteriya, statistika dasturlarida ishlay olishi, 

tarjimon PROMT, Uzlat dasturlari bilan ishlash malakalariga ega bo‘lishi; 

8.  Zamonaviy dasturlash tillari va ularning tasnifi, dasturlash tilining asosiy 

tushunchalari va operatorlarini, bir va ko‘p o‘lchovli massivlar va ularga oid masallarni echish 

usullarini, protseduralar va funksiyalarga oid masalalarga dasturlar tuzishni, dasturlashda 

modullar va ularning ishlatilishini, obektga mo‘ljallangan dasturlash haqida, Delphi 

dasturlash tili va uning ishchi muhiti bilan ishlay olishi, komponentlar palitrasi va uning 

bo‘limlari va ayrim komponentlari bilan ishlay olishi, Delphi dasturlash tilining grafik 

imkoniyatlariga oid dasturlar tuzish va ularni kompyuterga kiritib tahlil qilish malakalariga 

ega bo‘lishi; 

9.  Web-sahifa va uni yaratish vositalari haqidagi bilimlarga, HTML dasturlash tilida 

Web-sahifa yaratishni, Web-sahifalarga ma’lumotlar joylashtirish usullarini, Web 

sahifalarda formalar yaratish, bir nechta Web-sahifalar bilan aloqalarni o‘rnatish 

imkoniyatlarini bilishlari va amaliyotda qo‘llay olishlari kerak. 

Bu talabalarga: 

-  axborot texnologiyalari usul va vositalaridan o‘qish davomida va kelajakdagi kasbiy 

faoliyatida foydalana olish; 

-  axborotni tashkil qilish va izlab topish; 

-  ajratib olingan axborotni tizimga solish, umumlashtirish va boshqalarga tushunarli 

shaklga keltirish; 

-  zamonaviy axborot texnologiyalari yordamida axborot va bilimlarni almasha 

olishlariga imkoniyat beradi. 

